
	1
	Անի Ավետիսյան
23.09.2025 11:57:46
	
	Քանի որ օրհներգի կատարման խախտումները միշտ չէ, որ կարող են դիտավորյալ լինել (օրինակ՝ տեխնիկական պատճառներով ձայնագրության չհնչեցում), կարելի է սահմանել նախազգուշացում կամ կրթական բնույթի միջոցառում, իսկ տուգանքը կիրառել միայն կրկնվող կամ դիտավորյալ խախտումների դեպքում։
	
	Ընդունվել է
	

	2
	Բալասան Հակոբյան
15.09.2025 20:11:04
	
	Ուսումնական հաստատություններում օրհներգը առաջարկում եմ կատարել ոչ թե պարզ ձայնագրությամբ, այլ նաև մասնակի կենդանի կատարմամբ (օր.՝ դպրոցի երգչախումբը կամ նվագախումբը)՝ կրթական-դաստիարակչական նպատակով։
	
	Օրհներգի մասնակի կենդանի կատարումը կարող է դիտարկվել միայն այն ուսումնական հաստատությունների համար, որոնք ունեն դպրոցում առկա և հավելվածով սահմանված համապատասխան երաժշտական գործիքներով ապահովված նվագախումբ կամ ուսուցչական ռեսուրսներ։ Միևնույն ժամանակ նշում ենք, որ օրհներգի կենդանի կամ մասամբ կենդանի կատարումն կրթական-դաստիարակչական նպատակով չի կարող իրականացվել, քանի որ գործող կարգի հավելվածով նախատեսված են օրհներգի Ակապելլա կամ Երգչախմբային տարբերակները, որոնք ենթադրում են քառաձայն կատարման պարտադիր պահանջ։ Վերջինս բոլոր ուսումնական հաստատություններում ապահովելը տեխնիկապես և մասնագիտական առումով հնարավոր չէ, ինչի արդյունքում օրհներգի սահմանված կատարողական կարգից հնարավոր չէ շեղվել։ Միևնույն ժամանակ օրհներգի ձայնագրության հնչելու ժամանակ ուսումնականան հաստատություններում սովորողների կողմից կարգով արգելված չէ ձայնակցելը:
	

	3
	Լիլիթ Ափոյան
11.09.2025 00:24:57
	
	Առաջարկում եմ կանոնակարգել կատարման ձևերը: Կարգը պետք է մանրամասնի օրհներգի կատարման ձևերը՝ նվագախմբային, երգչախմբային, ձայնագրությամբ, մեներգի կամ այլ կազմերով, և հստակեցնի, թե որ ձևաչափի միջոցառումներին որ տարբերակը պետք է կիրառվի։ Սա հատկապես կարևոր է փողային նվագախմբերի և փոքր կազմերի համար, որոնք հաճախ անորոշության մեջ են հայտնվում։
	
	Կարգով արդեն իսկ կանոնակարգված է օրհներգի կատարման ձևերը
	

	4
	Լիլիթ Ափոյան
11.09.2025 00:24:57
	
	Առաջարկում եմ նոր կարգը հրապարակելուց հետո մշակել և իրականացնել իրազեկման արշավներ։ Սա կօգնի, որ նոր կանոնները հասանելի լինեն ոչ միայն պետական մարմիններին, այլև դպրոցներին, մարզական ակումբներին և լայն հասարակությանը։
	
	Ընդունվել է ի գիտություն
	


